PERKARA-PERKARA GHAIB

Ilmu Tauhid ada tiga bahagian:
1. Uluhiyat (Ketuhanan)
2. Nubuwat (Kenabian)
3. Sam’iyat (Perkara-perkara ghaib)

Dinamakan Sam’iyat adalah kerana cara untuk mengetahuinya hanyalah melalui al Quran
dan hadis.

Kita hanya mengetahuinya dengan cara mendengar (daripada wahyu yang diturunkan
kepada nabi saw) sahaja. Akal fikiran kita tidak mampu mengetahui perkara yang disebut
dalam bahagian ini dan kita wajib beriman dengannya seperti malaikat, jin, roh, hari
akhirat, syurga dan neraka.

Perkara ini dinamakan juga dengan ghaibiyat (perkara-perkara ghaib) kerana ia adalah
perkara yang kita tidak Nampak dan kita tidak mampu mengetahuinya.

Dimaksudkan dengan ghaib ialah perkara yang tidak dapat dikesan oleh panca indera,
termasuk dalam perkara ini ialah beriman dengan kewujudan Allah swt, beriman dengan
malaikat dan jin. Al Quran menggunakan perkataan ghaib pada maksud ini.

Perkara ghaib itu lebih umum daripada perkara sam’yat, kerana perkara ghaib itu adala
seperti berikut:

1. Perkara yang menunjukkan bahawa mengetahuinya adalah dengan cara
mendengar (dari al Quran & hadis). Perkara ini dinamakan sam’iyat.

2. Perkara ghaib adalah ditunjukkan dengan cara mendengar (dari al Quran & hadis)
dan manusia dituntut menggunakan akal untuk mengkajinya sehingga
mengetahuinya seperti mensabitkan zat Allah swt.

3. Perkara ghaib itu Allah swt meletakkan sebab-sebabnya di dunia ini dan
menuntut cerdik pandai mengkajinya seperti penemuan ilmiah.

4. Perkara ghaib berbentuk masa seperti berita tentang umat terdahulu berupa
peristiwa yang berlaku di masa lampau yang begitu jauh atau peristiwa akan
datang yang belum lagi ditemui oleh manusia.

5. Perkara ghaib berbentuk tempat berupa peristiwa yang diberitahu oleh Allah swt
yang berlaku di bumi atau di langit yang belum lagi ditemui oleh manusia.

6. Perkara ghaib yang kekal pada ilmu Allah swt dan rahsianya hanya diketahui
olehNya sahaja. Ini dijelaskan pada firman Allah swt: “Dan pada sisi Allah jualah
anak kunci perbendaharaan segala yang ghaib, tiada sesiapa yang
mengetahuinya melainkan Dialah sahaja dan Dia mengetahui apa yang ada di
darat dan di laut dan tidak gugur sehelai daun pun melainkan Dia
mengetahuinya, dan tidak gugur sebutir bijipun dalam kegelapan bumi dan tidak
gugur yang basah dan yang kering, melainkan (semuanya) ada tertulis di dalam
Kitab (Luh Mahfuz) yang terang nyata”. (al An’am : 59)

* Sam’yat itu lebih khusus daripada ghabiyat. Boleh juga dikatakan setiap perkara sam’iyat
itu adalah ghaibiyat dan bukanlah setiap perkara ghaibiyat itu sebagai sam’iyat.

* Sam’iyat tidak dapat diketahui kecuali melalui nas yang sahih sama ada al Quran atau
hadis. Tidak boleh berijtihad tentangnya kecuali dalam skop meneliti nas dan
memahaminya dengan pemahaman yang betul mengikut kaedah berfikir dan cara
mengeluarkan dalilnya.

MALAIKAT

Beriman dengan malaikat adalah salah satu daripada rukun iman

Dari segi syarak setiap mukallaf wajib beriman dengan malaikat bahawa mereka adalah
wujud dan dimuliakan dan tidak menderhakai Allah swt segala apa yang diperintahkan
dan mereka melaksanakan apa yang diperintahkan Allah swt.

Dalil kewujudan malaikat dan kewajipan beriman dengan mereka

Firman Allah swt: “Rasulullah telah beriman kepada apa yang diturunkan kepadanya dari
Tuhannya dan juga orang-orang yang beriman; semuanya beriman kepada Allah dan
Malaikat-malaikatNya dan Kitab-kitabNya dan Rasul-rasulNya. (Mereka berkata:) Kami
tidak membezakan antara seorang dengan yang lain Rasul-rasulnya. Mereka berkata lagi:
Kami dengar dan kami taat (kami pohonkan) keampunanMu wahai Tuhan kami dan
kepadaMu jualah tempat kembali”. (al Bagarah : 285)

Firman Allah swt: “dan sesiapa yang kufur ingkar kepada Allah dan Malaikat-
malaikatNya, dan Kitab-kitabNya dan Rasul-rasulNya dan juga Hari Akhirat, maka
sesungguhnya dia telah sesat dengan kesesatan yang amat jauh”. (an Nisa’ : 136)

Wajib beriman secara khusus dengan malaikat yang disebut nama-nama mereka atau
sifat-sifat mereka atau kumpulan-kumpulan mereka secara terperinci, dan wajib beriman
secara umum dengan malaikat yang disebut secara umum.

Pengertian malaikat

Malaikat dari sudut bahasa: adalah kata jamak bagi (é)-u). Asal perkataanya ialah (GJJLA)
daripada (5533“) yang bermksud risalah. Setiap malaikat ada risalah yang akan
dibawanya, kerana itulah dinamakan sedemikian.

Dari sudut istilah: Malaikat adalah jisim lembut bercahaya yang mampu menjelma dengan
pelbagai bentuk yang baik. Keadaannya sentiasa taat (kepada perintah Allah). Tempat tinggalnya

kebiasaannya di langit dan sebahagian mereka tinggal di bumi. Para rasul melihat merek dan bentuk
asalnya dan ketika lain dalam bentuk yang lain pula.

5
Malaikat terpelihara daripada melakukan dosa dan dalilnya:

Malaikat terpelihara daripada melakukan dosa :

Firman Allah swt: “mereka tidak menderhaka kepada Allah dalam segala yang
diperintahkanNya kepada mereka, dan mereka pula tetap melakukan segala yang
diperintahkan”.

Firman Allah swt: “Mereka beribadat malam dan siang, dengan tidak berhenti-henti”.

Firman Allah swt: “Dan bagi Allah jualah tunduk sujud apa yang ada di langit dan yang
ada di bumi, dari makhluk-makhluk yang bergerak serta malaikat; sedang mereka
(malaikat-malaikat itu) tidak berlaku sombong takbur (daripada beribadat dan sujud
kepadaNya). (49) Mereka takut kepada Tuhan mereka yang mengatasi mereka (dengan
kekuasaanNya), serta mereka mengerjakan apa yang diperintahkan (50)”.

Perbezaan sifat ismah para malaikat dan ismah para nabi

e Para malaikat tiada keinginan kepada maksiat, kerana tidak ada syahwat dalam
jasad mereka

e Para nabi boleh menerima maksiat dengan sebab kejadian mereka, namun Allah
swt menjaga mereka dan menjauhkan mereka daripada maksiat.

e sifat ismah (terpelihara daripada melakukan dosa) ini adalah wajib bagi para nabi
dan malaikat.

Penciptaan Malaikat

Malaikat adalah antara makhluk ciptaan Allah swt yang diciptakannya dari cahaya.
Rasulullah saw bersabda: “Diciptakan Malaikat daripada cahaya, diciptakan jin daripada pucuk
api yang menyala dan diciptakan Adam daripada sesuatu yang telah diterangkan kepada kamu
(iaitu daripada pati tanah)”.

Kategori Malaikat:

Dinyatakan bahawa malaikat itu mempunyai berbagai jenis kumpulannya — mengikut —
tugas yang diberikan kepada mereka. Antara nas yang menyatakan jenis kumpulan
malaikat ini adalah seperti berikut:

Malaikat yang menjaga dan mencatat

1- al Hafazah (malaikat yang menjaga): Allah swt berikan kepada satu kumpulan
daripada malaikat untuk menjaga makhluk-makhlukNya. Mereka menjaga
makhluk ini daripada kemudaratan.
al Hafazah ini untuk manusia sahaja. Pendapat lain mengatakan: Jin juga
terdapat malaikat hafazah seperti manusia juga.

Firman Allah swt: “Bagi tiap-tiap seorang ada malaikat penjaganya silih berganti
dari hadapannya dan dari belakangnya, yang mengawas dan menjaganya (dari
sesuatu bahaya) dengan perintah Allah”

2- Rasulullah saw bersabda: “Para malaikat akan menjaga kamu di waktu malam
dan waktu siang”.

e Sebahagian ulama berpendapat: malaikat Hafazah itu adalah malaikat Katabah
bersandarkan dalil, Firman Allah swt: “Padahal sesungguhnya, ada malaikat-
malaikat yang menjaga dan mengawas segala bawaan kamu [10] (Mereka
adalah makhluk) yang mulia (di sisi Allah), lagi ditugaskan menulis (amal-amal
kamu) [11] Mereka mengetahui apa yang kamu lakukan [12]”

e Sebahagian ulama lagi berpendapat: Malaikat Katabah ada jenis yang lain iaitu
malaikat Hafazah. Pendapat ini (malaikat Hafazah berbeza dengan mlikat
Katabah) dikuatkan dengan ayat pertama yang menerangkan tugas malaikat
Hafazah.

Malaikat Hafazah tidak akan berpisah dengan manusia selama-lamanya.
Malaikat Katabah, mereka akan meninggalkan manusia ketika tiga keadaan: ketika
membuang air kecil/besar, ketika bersetubuh dan ketika mandi.

Hadis nabi saw: “Janganlah kamu menanggalkan seluruh pakaian kamu, kerana bersama
kamu ada malaikat yang mendampingi kamu dan tidak pernah meninggalkan kamu
kecuali ketika kamu membuang air besar, ketika suami bergaul dengan isterinya. Oleh itu
malulah kepada mereka dan hormatilah mereka”.

- Namun Allah menjadikan untuk mereka tanda apa yang lahir dari manusia itu ketika
dalam ketiga-tiga keadaan itu, lalu mereka mencatatnya.

- Mereka tidak akan berpisah daripada manusia selain daripada ketiga-tiga keadaan itu
sehingga walaupun di rumah seseorang itu ada loceng, anjing atau gambar.

* Hadis yang menyatakan malaikat tidak akan masuk ke rumah yang mempunyai loceng,
anjing atau gambar. Maksud di sini ialah malaikat rahmat.

Bilangan malaikat Hafazah: 10 malaikat bagi setiap orang pada waktu malam dan
seumpamanya juga pada waktu siang.
Pendapat lain mengatakan: 20 malaikat. Pendapat lain pula mengatakan lain daripada itu.

Allah swt memelihara hambanya: adalah sebahagian daripada qada’ mu’allag, manakala
gada’ mubram, ia perlu dilaksanakan maka malaikat akan menjauhkan diri daripadanya
sehinggalah ianya terlaksana.

3. Malaikat Katabah: di sini adalah kumpulan malaikat yang lain. Allah swt menyuruh
supaya mencatat setiap apa yang lahir daripada hambanya.

- Malaikat Katabah ialah dua malaikat, salah satunya adalah Raqgib (menjaga) dn satu lagi
adalah ‘Atid (ada bersama).

Firman Allah swt : “Tidak ada sebarang perkataan yang dilafazkannya (atau perbuatan
yang dilakukannya) melainkan ada di sisinya malaikat pengawas yang sentiasa sedia
(menerima dan menulisnya)”.

- kedua-dua malaikat ini akan mencatat setiap perkara sehinggalah suara renggetan yang
lahir daripada kesakitan. Kedua-dua malaikat ini tidak akan berubah selagi seseorang itu
masih hidup.

- Apabila ia mati, kedua-dua malaikat akan berdiri di kuburnya bertasbih dan mencatat
pahalanya sehingga hari kiamat sekiaranya ia seorang yang beriman. Sebaliknya kedua-
dua malaikat ini akan melaknatnya sehingga hari kiamat sekiranya ia seorang kafir.

Hikmah Mencatat (amalan hamba Allah swt)

Mencatat (amalan hamba Allah swt) bukanlah diperlukan kerana Allah swt mengetahui
perkara yang tersembunyi daripada pandangan mata dan apa yang terpendam dalam hati.
Sesungguhnya dicatatkan (amalan hamba Allah swt) adalah untuk menjadi bukti terhadap
hamba-hamba Allah swt pada hari diberikan setiap orang buku catatannya.

Firman Allah swt: “mengapa kitab ini demikian keadaannya? la tidak meninggalkan yang
kecil atau yang besar, melainkan semua dihitungnya dan mereka dapati segala yang
mereka kerjakan itu sedia (tertulis di dalamnya) dan (ingatlah) Tuhanmu tidak berlaku
zalim kepada seseorangpun”.

Semoga mereka akan malu dari melakukan maksiat apabila mereka mengetahui perkata
tersebut akan dicatatkan.

Terdapat dalam hadis: Salah satu daripada dua malaikat itu berada di sebelah kanan
seseorang. lanya dikhususkan mencatat kebaikan dan satu lagi di sebelah kiri, ianya
dikhususkan mencatat kejahatan.

Terdapat dalam hadis: Malaikat pertama adalah ketua bagi malaikat kedua. Apabila
seseorang hamba Allah itu melakukan kebaikan malaikat sebelah kanan segera
mencatatnya. Apabila ia melakukan kejahatan, malaikat sebelah kiri berkata: Adakah
dicatat sekarang?. Malaikat sebelah kanan berkata: Jangan, mungkin ia akan memohon
keampunan daripada Allah swt atau bertaubat. Apabila berlalu masa dan ianya tidak
bertaubat. Malaikat tersebut berkata: Catatlah semoga Allah memberi kerehatan kepada
kita daripada perkara tersebut. Manakala perkara harus, ada pendapat mengatakan: ianya
dicatat da nada yang mengatakan: ianya tidak dicatat. Pendapat yang lebih tepat adalah
pendapat pertama, kerana berdasarkan maksud umum firman Allah swt: “Tidak ada
sebarang perkataan yang dilafazkannya (atau perbuatan yang dilakukannya) melainkan
ada di sisinya malaikat pengawas yang sentiasa sedia (menerima dan menulisnya)”.

- Kedua-dua malaikat ini akan sentiasa bersama seseorang semenjak dari titisan air mani
sehinggalah ianya mati.

Pendapat lain mengatakan: akan datang kepada seseorang itu 4 malaikat — 2 malaikat di
waktu siang dan 2 malaikat di waktu malam. mereka akan bergilir ketika solat Asar dan
solat Subuh.

Antara Kategori Malaikat:

1. Malaikat memikul ‘Arasy Allah swt: Firman Allah swt: “Sedang malaikat-malaikat
(ditempatkan) mengawal segala penjurunya dan Arasy Tuhanmu pada saat itu dipikul
oleh lapan malaikat di atas malaikat-malaikat yang mengawal itu” (AL Hagah : 17)

2. Malaikat penjaga syurga: Firman Allah swt: “Dan orang-orang yang bertakwa kepada
Tuhan mereka akan dibawa ke Syurga dengan berpasuk-pasukan, sehingga apabila
mereka sampai ke Syurga yang pintu-pintunya sedia terbuka dan penjaga-penjaganya
mengalu-alukan mereka dengan kata-kata: Salam sejahtera kepada kamu, berbahagialah
kamu, maka silalah masuk ke dalam Syurga ini dengan keadaan tinggal kekal di dalamnya
(mereka pun masuk)”. (az Zumar : 73)

3. Malaikat penjaga neraka : Firman Allah swt: “Disebabkan kekufurannya itu) Aku akan
masukkan dia ke dalam Neraka Saqar.(26) Dan apa jalannya engkau dapat mengetahui
kedahsyatan Neraka Saqar itu? (27) la membakar mangsanya dengan tidak meninggalkan
sisa dan tidak membiarkannya (binasa terus) (28) la terus-menerus membakar kulit
manusia! (29) Pengawal dan penjaganya adalah sembilan belas (malaikat).(30)”

(al Mudathir : 26-30)
4. Malaikat mengambil nyawa: Firman Allah swt: “Dan (amatlah ngerinya) kalau engkau
melihat (wahai orang yang memandang), ketika malaikat mengambil nyawa orang-orang
kafir dengan memukul muka dan belakang mereka (sambil berkata): Rasalah kamu azab
seksa Neraka yang membakar”. (al Anfal: 50)

SIFAT MALAIKAT
Malaikat mempunyai banyak sifat, antaranya:

1. Mengabdikan diri kepada Allah swt: Firman Allah swt: “Dan mereka (yang musyrik)
berkata: (Allah) Ar-Rahman mempunyai anak. Maha Sucilah la. Bahkan (mereka yang
dikatakan menjadi anak Allah itu) ialah hamba-hambaNya yang dimuliakan (26) Mereka
tidak mendahuluiNya dengan perkataan dan mereka pula mengerjakan apa yang
diperintahkanNya (27) Allah mengetahui apa yang di hadapan mereka (yang telah mereka
lakukan) dan apa yang di belakang mereka (yang akan mereka lakukan) dan mereka tidak
memohon syafaat melainkan bagi sesiapa yang diredai Allah dan mereka pula sentiasa
cemas takut daripada ditimpa azabNya” (al Anbiya’ : 26 — 28)

2. Sentiasa mematuhi segala perintah Allah swt: Firman Allah swt: “mereka tidak

menderhaka kepada Allah dalam segala yang diperintahkanNya kepada mereka, dan
mereka pula tetap melakukan segala yang diperintahkan”. (at Tahrim : 6)

SMU(A) Meheliah, Tumpat, Kelantan

3. Mampu menjelma dalam bentuk-bentuk yang baik. Terdapat dalam hadis bahawa
malaikat Jibril a.s datang menemui nabi saw dalam rupa seorang lelaki yang terlalu putih
pakaiannya dan terlalu hitam rambutnya.

4. Mereka tidak makan dan minum, mereka hanya dicipta untuk beribadat di dunia dan
akhirat.

Firman Allah swt: “Kemudian dia masuk mendapatkan Ahli rumahnya serta dibawanya
keluar seekor anak lembu gemuk (yang dipanggang) [26]) Lalu dihidangkannya kepada
mereka sambil berkata: Silalah makan [27] (Setelah dilihatnya mereka tidak menjamah
makanan itu), maka dia merasa takut dari keadaan mereka. (Melihat kecemasannya),
mereka berkata: Janganlah engkau takut (wahai Ibrahim). Lalu mereka memberikan
berita gembira kepadanya, bahawa dia akan beroleh seorang anak yang berpengetahuan
[28]" (az Zariat : 26 — 28)

5. Mereka bukan jenis lelaki atau perempuan: Orang yang menyifatkan mereka sebagai
jenis lelaki adalah fasik dan orang yang menyifatkan mereka sebagai jenis perempuan
adalah kafir, kerana pendustaannya.
Firman Allah swt: “Sesungguhnya orang-orang yang tidak beriman kepada hari akhirat
sahajalah, yang tergamak menamakan malaikat itu dengan nama perempuan”.

(an Najm : 27)
Firman Allah swt: “Dan mereka pula menyifatkan malaikat yang juga menjadi hamba-
hamba Allah Yang Maha Pemurah itu jenis perempuan. Adakah mereka menyaksikan
kejadian malaikat itu? Akan dituliskan kata-kata mereka (yang dusta itu) dan mereka
akan ditanya kelak (serta akan menerima balasannya)”. (az Zukhruf : 19)

6. Mereka tidak mempunyai hawa nafsu, oleh itu mereka tidak terjerumus dalam
kemaksiatan.

7. Mereka adalah tentera Allah swt, Firman Allah swt: “dan tiada yang mengetahui
tentera Tuhanmu melainkan Dialah sahaja”. (al Mudathir : 31)

Hukum mengingkari kewujudan malaikat:
Al Quran, hadis dan sepakat ulama menunjukkan adanya malaikat. Orang yang tidak
mempercayai kewujudan mereka adalah kafir.

SMU(A) Meheliah, Tumpat, Kelantan

